
Derewol Yahuuda

Haala Puddirka
Binnudo derewol 5ol do innii hoore mum Yahu-
uda, maccudo Yeesu Almasiihu, miiraawo Yaaku-

uba. Yahuuda e Yaakuuba fu laati nun miiraabe
Yeesu, amma be kollitay haala lenyaaku mabbe e

makko. Ko 6e kolliti nun, 6ee laatii maccube Yeesu.
Haala tawaaka, e miilooji tawaadi der Yahuuda e
nandi puy e ko tawaa der 2 Piyer 2.

Ko derewol Yahuuda tiitii woni, seedingo
goondinbe Yeesu, be kakkilana leloobe haala
moyyere Alla, go bee jedda no Yeesu e laatii
Almasiihu. O hollii 6e o winnanta, kiita tawuka
himbe wadube iri majjum, hande jon Sodoma,
e Gomora, e haala Koora. Misaaluuji dii, goddi
mum tawaaka der Dewtere, amma der dewte
Yahuduube godde.

No o batani haala kiita jawtuka e garoowa, den
o tiidini be o wi'i: «Yidaabe, ciwtoree haalaaji
di lilaabe Joomiraawo meeden Yeesu Almasiihu
batunoo on». Den o heennyitiri derewol makko e

du'aare teddinoore Alla.
Tokkontirki haalaaji

1. Cannooje, 1-2

2. Halkere ekkitinoobe fewrekuube, 3-16
3. Tinnaare der goondinki, 17-23

4. Maantugo Alla, 24-25

Sannoore _
1 Derewol 10l yiwi e am min Yahuuda, maccudo
Yeesu Almasiihu, miiraawo Yaakuuba. Mi sannii

on, onon be Alla Baaba meeden yidi, go noddi
on, onon reenaabe gam Yeesu Almasiihu. 2 Alla
duudinana on endam e jam, e yidde!

Janninoobe fewoobe hiitete

3 Banniraabe am yidaabe, mi yidiino puy win-
nango on dow haala kisidam kawtudam en en
fu. Jooni mi tawii doole nun mi winnana on gam
tildingo on dow hawre goondinki ki Alla hokki
himbe mum de woore, go ki heyi faa baadey.
4 Gam him6e hallube naati caka moodon e yoyre.
Bee darta lelugo haala moyyere Alla men, gam 6e
nyaama goonki mabbe no e pakkiri fu. Bee jedda
Yeesu Almasiihu laatiido hooreejo meeden gooto,
e Joomiraawo meeden. Dewte ceniide bataniino

halkere mabbe.
> Jooni, mii yidi siwtorgo on ko annudon, ko

woodi.  Wakkati Joomiraawo wurtini himbe
Isira'iila diga Misira, faawo mum o halkii
duubbe mabbe gam be goondinay. © Ciwtoree
bo malaykaabe, saliibe ko darii to Alla resani dum,
be acci darande mabtbe. Gam majjum Alla mabbi
be der kasu tabitiinu, e der niwre, faa nyalaane
darnal, ko be kiitee. 7 Kade bo, ciwtoree himbte
Sodoma e Gomora, e himbe genniije takkiide ton
fu. Kamobe bo, be gadiino hande non, 6e gadii jeenu
e ko luudii fu. Be kalkiraama e yiite tabitiine, gam
dum laatanoo himée fu misaalu.

8 Hande non, naatube caka moodon 6en miilirta
miilooji jaarandi 6e sobingo balli mabbe. Bee ja-
woo baawde Joomiraawo, bee bata kalluka dow
teddube wonube dow kammu. 9 Baa Mika'iilu,
hooreejo malaykaabe batay kalluka dow Seydan
wakkati 6e jeddontirtano dow bannu Muusa. Ka o

bati tan woni, o wi'i: «Joomiraawo hiitee.» 10 Amma

himbe bee e bata kalluka dow ko 6e annaa, Ko 6e
anni dow ko finaa tawa bo, bee laatii hande bisaaji

di galaa faamu, kanjum majjinta 6e. 11 Bone
laatanii be! Gam be tokkiilaawol Kayiinu. Be gattii
ko'e mabbe der majjere, hande ne Balaama®, gam
be keba jawdi. Be turtii hande no gorko bi'eteedo
Koora turtiri, go be kalki. 12 Kam6e woni e sobina
nyaamdu kawtal moodon. Be galaa senteene,
bee nyaama hande bisaaji. Ko'e mabbe tan be
paalaa. Bee nandi hande duule de hennu bottata,
de galaa diyam. Bee nandi hande ledde ceedu, de
galaa bikkol, e hande ledde doofaade, yoori. 13 Bee
cankita gadu mabbe kallunu, hande no galmaaji
diyam maayo wurtinirta guufo. Bee nandi hande
koode boosotoode, niwre burune ni6bugo fu Alla

resani be faa abada, .
14 Anuhu taaniraawo Aadamu jeedidabo,

bataniino habaru matbe diga ko booyi, wi'i:
«Daaree, Joomiraawo e warida e malaykaabe mum
seniibe uju ujuneeje. 15 0o wara gam o hiito
himb6e fu, o halka hallube fu, wadoobe ko halli.
O hiitoto be, gam haalaaji kalludi di be bati dow
makko fu.» 16 Himb6e 6en laati nun dumbitintoobe,
bee bullikinoo wakkati fu, suunooji ma6b6e nun be
tokki. Bee mawnito dow majjum, bee mana wobbe
gam be keba ko be jidi.

Yowugo yonki mum dow goondinki
17 Amma onon yidaabe am, ciwtoree haalaaji
di lilaabe Joomiraawo meeden Yeesu Almasiihu
batunoo on diga law. 18 Be batiino on, 6e bi'i: «Der
jaamanuuji cakitiidi, himbe jaancoobe, tokkube

jidaadi yonki mum kalludi waraan.» 19 Kambe
nun don, bee ceenna himbe, miilooji duuniyaaru
be goodi, be goodaa Ruuhu Alla. 20 Amma onon
yidaabe, cemmidinee ko'e mon dow goondinki
mon ceniiki sanne, du'ee e baawde Ruuhu Ceniido.
21Gonee der yidde Alla, kedee endam Joomiraawo
meeden Yeesu Almasiihu jaarandam on to yonki
tabitiiki.

22 Jurmee himbe wadoobe seko der goondinki
mum. 23 Paabee wobbe, gam to naatu der yiite.
Jurmee wobbe bo, amma kakkilee, to 6e raaboo on
jikku mabbe. Banyee faa e toggooje de 6alli mabbe
sobini.

Yettoore

24 Alla waawan reenugo on e perge, faa o darna
on yeeso teddunal makko e seyo, on galaa gacce.
25 Kanko woni Alla gooto, kisinoowo en diga e
Yeesu Almasiihu, Joomiraawo meeden. Teddunal,
e mannu, e baawde, e laamaare, laatanii mo, diga
huune fu tagaaka, non bo faa e jooni, e faa abada
abadin. Aami!

